
Shri Hanumat Kavacham

ಶ್ರೀಹನುಮತ್ಕವಚಂ

ಶ್ರೀರಾಮದಾಸ ಉವಾಚ -

ಏಕದಾ ಸುಖಮಾಸೀನಂ ಶಂಕರಂ ಲೋಕಶಂಕರಂ .

ಪಪ್ರಚ್ಛ ಗಿರಿಜಾಕಾಂತಂ ಕರ್ಪೂರಧವಲಂ ಶಿವಂ .. 1..

ಪಾರ್ವತ್ಯುವಾಚ -

ಭಗವನ್ ದೇವದೇವೇಶ ಲೋಕನಾಥ ಜಗತ್ಪ್ರಭೋ .

ಶೋಕಾಕುಲಾನಾಂ ಲೋಕಾನಾಂ ಕೇನ ರಕ್ಷಾ ಭವೇದ್ಧ್ರುವಂ  .. 2..

ಸಂಗ್ರಾಮೇ ಸಂಕಟೇ ಘೋರೇ ಭೂತಪ್ರೇತಾದಿಕೇ ಭಯೇ .

ದುಃಖದಾವಾಗ್ನಿಸಂತಪ್ತಚೇತಸಾಂ ದುಃಖಭಾಗಿನಾಂ .. 3..

ಶ್ರೀಶಿವ ಉವಾಚ -

ಶೃಣು ದೇವಿ ಪ್ರವಕ್ಷ್ಯಾಮಿ ಲೋಕಾನಾಂ ಹಿತಕಾಮ್ಯಯಾ .

ವಿಭೀಷಣಾಯ ರಾಮೇಣ ಪ್ರೇಮ್ಣಾ ದತ್ತಂ ಚಯತ್ಪುರಾ .. 4..

ಕವಚಂ ಕಪಿನಾಥಸ್ಯ ವಾಯುಪುತ್ರಸ್ಯ ಧೀಮತಃ .

ಗುಹ್ಯಂ ತತ್ತೇ ಪ್ರವಕ್ಷ್ಯಾಮಿ ವಿಶೇಷಾಚ್ಛೃಣು ಸುಂದರಿ .. 5..

ಉದ್ಯದಾದಿತ್ಯಸಂಕಾಶಮುದಾರಭುಜವಿಕ್ರಮಂ .

ಕಂದರ್ಪಕೋಟಿಲಾವಣ್ಯಂ ಸರ್ವವಿದ್ಯಾವಿಶಾರದಂ .. 6..

ಶ್ರೀರಾಮಹೃದಯಾನಂದಂ ಭಕ್ತಕಲ್ಪಮಹೀರುಹಂ .

ಅಭಯಂ ವರದಂ ದೋರ್ಭ್ಯಾಂ ಕಲಯೇ ಮಾರುತಾತ್ಮಜಂ .. 7..

ಹನುಮಾನಂಜನಾಸೂನುರ್ವಾಯುಪುತ್ರೋ ಮಹಾಬಲಃ .

ರಾಮೇಷ್ಟಃ ಫಾಲ್ಗುನಸಖಃ ಪಿಂಗಾಕ್ಷೋಽಮಿತವಿಕ್ರಮಃ .. 8..

ಉದಧಿಕ್ರಮಣಶ್ಚೈವ ಸೀತಾಶೋಕವಿನಾಶನಃ .

ಲಕ್ಷ್ಮಣಪ್ರಾಣದಾತಾ ಚ ದಶಗ್ರೀವಸ್ಯ ದರ್ಪಹಾ .. 9..

ಏವಂ ದ್ವಾದಶ ನಾಮಾನಿ ಕಪೀಂದ್ರಸ್ಯ ಮಹಾತ್ಮನಃ .

ಸ್ವಾಪಕಾಲೇ ಪ್ರಬೋಧೇ ಚಯಾತ್ರಾಕಾಲೇ ಚಯಃ ಪಠೇತ್ .. 10..

ತಸ್ಯ ಸರ್ವಭಯಂ ನಾಸ್ತಿ ರಣೇ ಚ ವಿಜಯೀ ಭವೇತ್ .

ರಾಜದ್ವಾರೇ ಗಹ್ವರೇ ಚ ಭಯಂ ನಾಸ್ತಿ ಕದಾಚನ .. 11..

ಉಲ್ಲಂಘ್ಯ ಸಿಂಧೋಃ ಸಲಿಲಂ ಸಲೀಲಂಯಃ ಶೋಕವಹ್ನಿಂ ಜನಕಾತ್ಮ್ಯಜಾಯಾಃ .

ಶ್ರೀಹನುಮತ್ಕವಚಂ

ಆದಾಯ ತೇನೈವ ದದಾಹ ಲಂಕಾಂ ನಮಾಮಿ ತಂ ಪ್ರಾಜಲಿರಾಂಜನೇಯಂ .. 12..

ಓಂ ನಮೋ ಹನುಮತೇ ಸರ್ವಗ್ರಹಾನ್ ಭೂತಭವಿಷ್ಯದ್ವರ್ತಮಾನಾನ್
ಸಮೀಪಸ್ಥಾನ್
ಸರ್ವಕಾಲದುಷ್ಟಬುದ್ಧೀನುಚ್ಚಾಟಯ ಪರಬಲಾನ್ ಕ್ಷೋಭಯ ಮಮ
ಸರ್ವಕಾರ್ಯಾಣಿ ಸಾಧಯ ಸಾಧಯ .

ಓಂ ಹ್ರಾಂ ಹ್ರೌಂ ಹುಂ ಫಟ . ಘೇ ಘೇ ಘೇ ಓಂ ಶಿವಸಿದ್ಧಂ .

ಓಂ ಹ್ರಾಂ ಓಂ ಹ್ರೀಂ ಓಂ ಹ್ರೂಂ ಓಂ ಹ್ರೈಂ ಓಂ ಹ್ರೌಂ ಓಂ ಹ್ರಃ�ಸ್ವಾಹಾ .

ಪರಕೃತಯಂತ್ರಮಂತ್ರತಂತ್ರಪರಾಪಕಾರಭೂತಪ್ರೇತಪಿಶಾಚದೃಷ್ಟಿಸವ
ವಿಘ್ನದುರ್ಜನಚೇಷ್ಟಾಕುವಿದ್ಯಾಸರ್ವೋಗ್ರಭಯಾನಿನಿವಾರಯನಿವಾರಯಬಂಧ
ಬಂಧ,

ಲುಂಠ ಲುಂಠ ವಿಲುಂಚ ವಿಲುಂಚ ಕಿಲಿ ಕಿಲಿ ಕಿಲಿ ಸರ್ವಕುಯಂತ್ರಾಣಿ
ದುಷ್ಟವಾಚಂ ಓಂ ಫಟ ಸ್ವಾಹಾ .

ಓಂ ಅಸ್ಯ ಶ್ರೀಹನುಮತ್ಕವಚಸ್ತೋತ್ರಮಂತ್ರಸ್ಯ ಶ್ರೀರಾಮಚಂದ್ರ ಋಷಿಃ .

ಶ್ರೀಹನುಮಾನ್ ಪರಮಾತ್ಮಾ ದೇವತಾ . ಅನುಷ್ಟುಪ್ಛಂದಃ . ಮಾರುತಾತ್ಮಜ ಇತಿ
ಬೀಜಂ .

ಅಂಜನಾಸೂನುರಿತಿ ಶಕ್ತಿಃ .ಲಕ್ಷ್ಮಣಪ್ರಾಣದಾತೇತಿ ಕೀಲಕಂ .ರಾಮದೂತಾಯೇತ್ಯಸ್ತ್ರಂ
.

ಹನುಮಾನ್ ದೇವತಾ ಇತಿ ಕವಚಂ . ಪಿಂಗಾಕ್ಷೋಽಮಿತವಿಕ್ರಮ ಇತಿ ಮಂತ್ರಃ .

ಶ್ರೀರಾಮಚಂದ್ರಪ್ರೇರಣಯಾರಾಮಚಂದ್ರಪ್ರೀತ್ಯರ್ಥಂಮಮಸಕಲಕಾಮನಾಸಿದ್ಧಯರ್ಥಂ
ಜಪೇ ವಿನಿಯೋಗಃ .

ಅಥ ಅಂಗುಲಿನ್ಯಾಸಃ .

ಓಂ ಹ್ರಾಂ ಅಂಜನಾಸುತಾಯ ಅಂಗುಷ್ಠಾಭ್ಯಾಂ ನಮಃ .

ಓಂ ಹ್ರೀಂ ರುದ್ರಮೂರ್ತಯೇ ತರ್ಜನೀಭ್ಯಾಂ ನಮಃ .

ಓಂ ಹ್ರೂಂ ರಾಮದೂತಾಯಮಧ್ಯಮಾಭ್ಯಾಂ ನಮಃ .

ಓಂ ಹ್ರೈಂ ವಾಯುಪುತ್ರಾಯ ಅನಾಮಿಕಾಭ್ಯಾಂ ನಮಃ .

ಓಂ ಹ್ರೌಂ ಅಗ್ನಿಗರ್ಭಾಯ ಕನಿಷ್ಠಿಕಾಭ್ಯಾಂ ನಮಃ .

ಓಂ ಹ್ರಃ ಬ್ರಹ್ಮಾಸ್ತ್ರನಿವಾರಣಾಯ ಕರತಲಕರಪೃಷ್ಠಾಭ್ಯಾಂ ನಮಃ ..

ಅಂಗನ್ಯಾಸಃ .

ಓಂ ಹ್ರಾಂ ಅಂಜನಾಸುತಾಯ ಹೃದಯಾಯ ನಮಃ .

ಓಂ ಹ್ರೀಂ ರುದ್ರಮೂರ್ತಯೇ ಶಿರಸೇ ಸ್ವಾಹಾ .

ಓಂ ಹ್ರೂಂ ರಾಮದೂತಾಯ ಶಿಖಾಯೈ ವಷಟ್ .

ಓಂ ಹ್ರೈಂ ವಾಯುಪುತ್ರಾಯ ಕವಚಾಯ ಹುಂ .

ಶ್ರೀಹನುಮತ್ಕವಚಂ

ಓಂ ಹ್ರೌಂ ಅಗ್ನಿಗರ್ಭಾಯ ನೇತ್ರತ್ರಯಾಯ ವೌಷಟ್ .

ಓಂ ಹ್ರಃ ಬ್ರಹ್ಮಾಸ್ತ್ರನಿವಾರಣಾಯ ಅಸ್ತ್ರಾಯ ಫಟ್ .

ಭೂರ್ಭುವಃಸುವರೋಮಿತಿ ದಿಗ್ಬಂಧಃ ..

ಅಥ ಧ್ಯಾನಂ .

ಧ್ಯಾಯೇದ್ಬಾಲದಿವಾಕರದ್ಯುತಿನಿಭಂ ದೇವಾರಿದರ್ಪಾಪಪಹಂ
ದೇವೇಂದ್ರಪ್ರಮುಖಂ ಪ್ರಶಸ್ತಯಶಸಂ ದೇದೀಪ್ಯಮಾನಂ ರುಚಾ .

ಸುಗ್ರೀವಾದಿಸಮಸ್ತವಾನರಯುತಂ ಸುವ್ಯಕ್ತತತ್ತ್ವಪ್ರಿಯಂ
ಸಂರಕ್ತಾರುಣಲೋಚನಂ ಪವನಜಂ ಪೀತಾಂಬರಾಲಂಕೃತಂ .. 1..

ಉದ್ಯನ್ಮಾರ್ತಾಂಡಕೋಟಿಪ್ರಕಟರುಚಿಯುತಂ ಚಾರುವೀರಾಸನಸ್ಥಂ
ಮೌಂಜೀಯಜ್ಞೋಪವೀತಾಭರಣರುಚಿಶಿಖಂ ಶೋಭಿತಂ ಕುಂಡಲಾಂಕಂ .

ಭಕ್ತಾನಾಮಿಷ್ಟದಂ ತಂ ಪ್ರಣತಮುನಿಜನಂ ವೇದನಾದಪ್ರಮೋದಂ
ಧ್ಯಾಯೇದೇವಂ ವಿಧೇಮಂ ಪ್ಲಗಕುಲಪತಿಂ ಗೋಷ್ಪದೀಭೂತವಾರ್ಧಿಂ .. 2..

ವಜ್ರಾಂಗಂ ಪಿಂಗಕೇಶಾಢ್ಯಂ ಸ್ವರ್ಣಕುಂಡಲಮಂಡಿತಂ .

ನಿಗೂಢಮುಪಸಂಗಮ್ಯ ಪಾರಾವಾರಪರಾಕ್ರಮಂ .. 3..

ಸ್ಫಟಿಕಾಭಂ ಸ್ವರ್ಣಕಾಂತಿಂ ದ್ವಿಭುಜಂ ಚ ಕೃತಾಂಜಲಿಂ .

ಕುಂಡಲದ್ವಯಸಂಶೋಭಿಮುಖಾಂಭೋಜಂ ಹರಿಂ ಭಜೇ .. 4..

ಸವ್ಯಹಸ್ತೇ ಗದಾಯುಕ್ತಂ ವಾಮಹಸ್ತೇ ಕಮಂಡಲುಂ .

ಉದ್ಯದ್ದಕ್ಷಿಣದೋರ್ದಂಡಂ ಹನುಮಂತಂ ವಿಚಿಂತಯೇತ್ .. 5..

ಅಥಮಂತ್ರಃ .

Oನ್ನಮೋಹನುಮತೇ ಶೋಭಿತಾನನಾಯಯಶೋಽಲಂಕೃತಾಯಅಂಜನೀಗರ್ಭಸಂಭೂತಾಯ
ರಾಮಲಕ್ಷ್ಮಣಾನಂದಕಾಯಕಪಿಸೈನ್ಯಪ್ರಕಾಶನಪರ್ವತೋತ್ಪಾಟನಾಯಸುಗ್ರೀವಸಾಹ್ಯಕರಣಪರೋಚ್ಚಾಟನಕುಮಾರಬ್ರಹ್ಮಚರ್ಯಗಂಭೀರಶಬ್ದೋದಾಯ
ಹ್ರೀಂ ಸರ್ವದುಷ್ಟಗ್ರಹನಿವಾರಣಾಯ ಸ್ವಾಹಾ .

Oನ್ನಮೋ ಹನುಮತೇ ಏಹಿ ಏಹಿ ಏಹಿ
ಸರ್ವಗ್ರಹಭೂತಾನಾಂ ಶಾಕಿನೀಡಾಕಿನೀನಾಂ ವಿಷಮದುಷ್ಟಾನಾಂ
ಸರ್ವೇಷಾಮಾಕರ್ಷಯಾಕರ್ಷಯ . ಮರ್ದಯ ಮರ್ದಯ . ಛೇದಯ ಛೇದಯ
.

ಮರ್ತ್ಯಾನ್ಮಾರಯಮಾರಯ . ಶೋಷಯ ಶೋಷಯ . ಪ್ರಜ್ವಲ ಪ್ರಜ್ವಲ .

ಭೂತಮಂಡಲಪಿಶಾಚಮಂಡಲನಿರಸನಾಯ .

ಭೂತಜ್ವರ-ಪ್ರೇತಜ್ವರ-ಚಾತುರ್ಥಿಕಜ್ವರ-ಬ್ರಹ್ಮರಾಕ್ಷಸ-ಪಿಶಾಚಛೇದನಕ್ರಿಯಾ-

ವಿಷ್ಣುಜ್ವರ-ಮಹೇಶಜ್ವರಾನ್ ಛಿಂಧಿ ಛಿಂಧಿ . ಭಿಂಧಿ ಭಿಂಧಿ .

ಅಕ್ಷಿಶೂಲೇ ಶಿರೋಽಭ್ಯಂತರೇ ಹ್ಯಕ್ಷಿಶೂಲೇ ಗುಲ್ಮಶೂಲೇ

ಶ್ರೀಹನುಮತ್ಕವಚಂ

ಪಿತ್ತಶೂಲೇ ಬ್ರಹ್ಮರಾಕ್ಷಸಕುಲಪ್ರಬಲನಾಗಕುಲವಿಷಂ ನಿರ್ವಿಷಂ ಕುರು
ಝಟಿತಿಝಟಿತಿ .

ಓಂ ಹ್ರೀಂ ಫಟ್ ಘೇ ಘೇ ಸ್ವಾಹಾ .

ಓಂ ನಮೋಹನುಮತೇ ಪವನಪುತ್ರ ವೈಶ್ವಾನರಮುಖಪಾಪದೃಷ್ಟಿಹನುಮತೇಕೋ
ಆಜ್ಞಾಫುರೇ ಸ್ವಾಹಾ .

ಸ್ವಗೃಹೇ ದ್ವಾರೇ ಪಟ್ಟಕೇ ತಿಷ್ಠ ತಿಷ್ಠೇತಿ ತತ್ರ ರೋಗಭಯಂ ರಾಜಕುಲಭಯಂ ನಾಸ್ತಿ,
ತಸ್ಯೋಚ್ಚಾರಣಮಾತ್ರೇಣ ಸರ್ವೇ ಜ್ವರಾ ನಶ್ಯಂತಿ .

ಓಂ ಹ್ರಾಂ ಹ್ರೀಂ ಹ್ರೂಂ ಫಟ್ ಘೇ ಘೇ ಸ್ವಾಹಾ .

ಶ್ರೀರಾಮಚಂದ್ರ ಉವಾಚ-

ಹನುಮಾನ್ ಪೂರ್ವತಃ ಪಾತು ದಕ್ಷಿಣೇ ಪವನಾತ್ಮಜಃ .

ಪಾತು ಪ್ರತೀಚ್ಯಾಂ ರಕ್ಷೋಘ್ನಃ ಪಾತು ಸಾಗರಪಾರಗಃ .. 1..

ಉದೀಚ್ಯಾಮೂರ್ಧ್ವತಃ ಪಾತು ಕೇಸರೀಪ್ರಿಯನಂದನಃ .

ಅಧಸ್ತು ವಿಷ್ಣುಭಕ್ತಸ್ತು ಪಾತು ಮಧ್ಯಂ ಚ ಪಾವನಿಃ .. 2..

ಲಂಕಾವಿದಾಹಕಃ ಪಾತು ಸರ್ವಾಪದ್ಭ್ಯೋ ನಿರಂತರಂ .

ಸುಗ್ರೀವಸಚಿವಃ ಪಾತು ಮಸ್ತಕಂ ವಾಯುನಂದನಃ .. 3..

ಭಾಲಂ ಪಾತು ಮಹಾವೀರೋ ಭ್ರುವೋರ್ಮಧ್ಯೇ ನಿರಂತರಂ .

ನೇತ್ರೇ ಛಾಯಾಪಹಾರೀ ಚ ಪಾತು ನಃ ಪ್ಲವಗೇಶ್ವರಃ .. 4..

ಕಪೋಲೇ ಕರ್ಣಮೂಲೇ ಚ ಪಾತು ಶ್ರೀರಾಮಕಿಂಕರಃ .

ನಾಸಾಗ್ರಮಂಜನಾಸೂನುಃ ಪಾತು ವಕ್ತ್ರಂ ಹರೀಶ್ವರಃ ..

ವಾಚಂ ರುದ್ರಪ್ರಿಯಃ ಪಾತು ಜಿಹ್ವಾಂ ಪಿಂಗಲಲೋಚನಃ .. 5..

ಪಾತು ದೇವಃ ಫಾಲ್ಗುನೇಷ್ಟಃ ಚಿಬುಕಂ ದೈತ್ಯದರ್ಪಹಾ .

ಪಾತು ಕಂಠಂ ಚ ದೈತ್ಯಾರಿಃ ಸ್ಕಂಧೌ ಪಾತು ಸುರಾರ್ಚಿತಃ .. 6..

ಭುಜೌ ಪಾತು ಮಹಾತೇಜಾಃ ಕರೌ ಚ ಚರಣಾಯುಧಃ .

ನಖಾನ್ ನಖಾಯುಧಃ ಪಾತು ಕುಕ್ಷೌ ಪಾತು ಕಪೀಶ್ವರಃ .. 7..

ವಕ್ಷೋ ಮುದ್ರಾಪಹಾರೀ ಚ ಪಾತು ಪಾರ್ಶ್ವೇ ಭುಜಾಯುಧಃ .

ಲಂಕಾವಿಭಂಜನಃ ಪಾತು ಪೃಷ್ಠದೇಶೇ ನಿರಂತರಂ .. 8..

ನಾಭಿಂ ಚ ರಾಮದೂತಸ್ತು ಕಟಿಂ ಪಾತ್ವನಿಲಾತ್ಮಜಃ
ಗುಹ್ಯಂ ಪಾತು ಮಹಾಪ್ರಾಜ್ಞೋ ಲಿಂಗಂ ಪಾತು ಶಿವಪ್ರಿಯಃ .. 9..

ಊರೂ ಚ ಜಾನುನೀ ಪಾತು ಲಂಕಾಪ್ರಾಸಾದಭಂಜನಃ .

ಜಂಘೇ ಪಾತು ಕಪಿಶ್ರೇಷ್ಠೋ ಗುಲ್ಫೌ ಪಾತು ಮಹಾಬಲಃ .

ಅಚಲೋದ್ಧಾರಕಃ ಪಾತು ಪಾದೌ ಭಾಸ್ಕರಸನ್ನಿಭಃ .. 10..

ಅಂಗಾನ್ಯಮಿತಸತ್ತ್ವಾಢ್ಯಃ ಪಾತು ಪಾದಾಂಗುಲೀಂಸ್ತಥಾ .

ಸರ್ವಾಂಗಾನಿ ಮಹಾಶೂರಃ ಪಾತು ರೋಮಾಣಿ ಚಾತ್ಮವಿತ್ .. 11..

ಹನುಮತ್ಕವಚಂಯಸ್ತು ಪಠೇದ್ವಿದ್ವಾನ್ ವಿಚಕ್ಷಣಃ .

ಸ ಏವ ಪುರುಷಶ್ರೇಷ್ಠೋ ಭುಕ್ತಿಂ ಮುಕ್ತಿಂ ಚ ವಿಂದತಿ .. 12..

ತ್ರಿಕಾಲಮೇಕಕಾಲಂ ವಾ ಪಠೇನ್ಮಾಸತ್ರಯಂ ನರಃ .

ಸರ್ವಾನ್ ರಿಪೂನ್ ಕ್ಷಣಾಜ್ಜಿತ್ವಾ ಸ ಪುಮಾನ್ ಶ್ರಿಯಮಾಪ್ನುಯಾತ್ .. 13..

ಮಧ್ಯರಾತ್ರೌ ಜಲೇ ಸ್ಥಿತ್ವಾ ಸಪ್ತವಾರಂ ಪಠೇದ್ಯದಿ .

ಕ್ಷಯಾಪಸ್ಮಾರಕುಷ್ಠಾದಿ ತಾಪತ್ರಯನಿವಾರಣಂ .. 14..

ಅಶ್ವತ್ಥಮೂಲೇಽರ್ಕವಾರೇ ಸ್ಥಿತ್ವಾ ಪಠತಿಯಃ ಪುಮಾನ್ .

ಅಚಲಾಂ ಶ್ರಿಯಮಾಪ್ನೋತಿ ಸಂಗ್ರಾಮೇ ವಿಜಯಂ ತಥಾ .. 15..

ಬುದ್ಧಿರ್ಬಲಂಯಶೋ ಧೈರ್ಯಂ ನಿರ್ಭಯತ್ವಮರೋಗತಾಂ .

ಸುದಾರ್ಢ್ಯಂ ವಾಕ್ಸ್ಫುರತ್ವಂ ಚ ಹನುಮತ್ಸ್ಮರಣಾದ್ಭವೇತ್ .. 16..

ಮಾರಣಂ ವೈರಿಣಾಂ ಸದ್ಯಃ ಶರಣಂ ಸರ್ವಸಂಪದಾಂ .

ಶೋಕಸ್ಯ ಹರಣೇ ದಕ್ಷಂ ವಂದೇ ತಂ ರಣದಾರುಣಂ .. 17..

ಲಿಖಿತ್ವಾ ಪೂಜಯೇದ್ಯಸ್ತು ಸರ್ವತ್ರ ವಿಜಯೀ ಭವೇತ್ .

ಯಃ ಕರೇ ಧಾರಯೇನ್ನಿತ್ಯಂ ಸ ಪುಮಾನ್ ಶ್ರಿಯಮಾಪ್ನುಯಾತ್ .. 18..

ಸ್ಥಿತ್ವಾ ತು ಬಂಧನೇ ಯಸ್ತು ಜಪಂ ಕಾರಯತಿ ದ್ವಿಜೈಃ .

ತತ್ಕ್ಷಣಾನ್ಮುಕ್ತಿಮಾಪ್ನೋತಿ ನಿಗಡಾತ್ತು ತಥೈವ ಚ .. 19..

ಈಶ್ವರ ಉವಾಚ -

ಭಾನ್ವಿಂದೋಶ್ಚರಣಾರವಿಂದಯುಗಲಂ ಕೌಪೀನಮೌಂಜೀಧರಂ
ಕಾಂಚಿಶ್ರೇಣಿಧರಂ ದುಕೂಲವಸನಂಯಜ್ಞೋಪವೀತಾಜಿನಂ .

ಹಸ್ತಾಭ್ಯಾಂ ಧೃತಪುಸ್ತಕಂ ಚ ವಿಲಸದ್ಧಾರಾವಲಿಂ ಕುಂಡಲಂ
ಯಶ್ಚಾಲಂ ವಿಶಿಖಂ ಪ್ರಸನ್ನವದನಂ ಶ್ರೀವಾಯುಪುತ್ರಂ ಭಜೇ .. 20..

ಯೋ ವಾರಾನ್ನಿಧಿಮಲ್ಪಪಲ್ಬಲಮಿವೋಲ್ಲಂಘ್ಯ ಪ್ರತಾಪಾನ್ವಿತೋ
ವೈದೇಹೀಘನಶೋಕತಾಪಹರಣೋ ವೈಕುಂಠಭಕ್ತಪ್ರಿಯಃ .

ಅಕ್ಷಾದ್ಯಾರ್ಜಿತರಾಕ್ಷಸೇಶ್ವರಮಹಾದೋಷಹಾರೀ ರಣೇ
ಸೋಽಯಂ ವಾನರಪುಂಗವೋಽವತು ಸದಾಯೋಽಸ್ಮಾನ್ಸಮೀರಾತ್ಮಜಃ .. 21..

ವಜ್ರಾಂಗಂ ಪಿಂಗನೇತ್ರಂ ಕನಕಮಯಲಸತ್ಕುಂಡಲಾಕ್ರಾಂತಗಂಡಂ
ದಂಭೋಲಿಸ್ತಂಭಸಾರಂ ಪ್ರಹರಣಸುವಶೀಭೂತರಕ್ಷೋಽಧಿನಾಥಂ .

ಉದ್ಯಲ್ಲಾಂಗೂಲಸಪ್ತಪ್ರಚಲಚಲಧರಂ ಭೀಮಮೂರ್ತಿಂ ಕಪೀಂದ್ರಂ
ಧ್ಯಾಯೇತ್ತಂ ರಾಮಚಂದ್ರಂ ಭ್ರಮರದೃಢಕರಂ ಸತ್ತ್ವಸಾರಂ ಪ್ರಸನ್ನಂ .. 22..

ವಜ್ರಾಂಗಂ ಪಿಂಗನೇತ್ರಂ ಕನಕಮಯಲಸತ್ಕುಂಡಲೈಃ ಶೋಭನೀಯಂ
ಸರ್ವಾಪೀಡ್ಯಾದಿನಾಥಂ ಕರತಲವಿಧೃತಂ ಪೂರ್ಣಕುಂಭಂ ದೃಢಂ ವಾ .

ಭಕ್ತಾನಾಮಿಷ್ಟಕಾರಂ ವಿದಧತಿ ಚ ಸದಾ ಸುಪ್ರಸನ್ನಂ ಹರಾಂಶಂ
ತ್ರೈಲೋಕ್ಯತ್ರಾತುಕಾಮಂ ಸಕಲಭುವಿ ಗತಂ ರಾಮದೂತಂ ನಮಾಮಿ .. 23..

ವಾಮೇ ಕರೇ ವೈರಿಭಿದಂ ವಹಂತಂ ಶೈಲಂ ಪರಂ ಶೃಂಖಲಹಾರಕಂಠಂ .

ದಧಾನಮಾಚ್ಛಾದ್ಯ ಸುಪರ್ಣವರ್ಣಂ ಭಜೇ ಜ್ವಲತ್ಕುಂಡಲಮಾಂಜನೇಯಂ .. 24..

ಪದ್ಮರಾಗಮಣಿಕುಂಡಲತ್ವಿಷಾ ಪಾಟಲೀಕೃತಕಪೋಲಮಂಡಲಂ .

ದಿವ್ಯದೇಹಕದಲೀವನಾಂತರೇ ಭಾವಯಾಮಿ ಪವಮಾನನಂದನಂ .. 25..

ಯತ್ರ ಯತ್ರ ರಘುನಾಥಕೀರ್ತನಂ ತತ್ರ ತತ್ರ ಕೃತಮಸ್ತಕಾಂಜಲಿಂ .

ವಾಷ್ಪವಾರಿಪರಿಪೂರ್ಣಲೋಚನಂ ಮಾರುತಿಂ ನಮತ ರಾಕ್ಷಸಾಂತಕಂ . 26..

ಮನೋಜವಂ ಮಾರುತತುಲ್ಯವೇಗಂ ಜಿತೇಂದ್ರಿಯಂ ಬುದ್ಧಿಮತಾಂ ವರಿಷ್ಠಂ .

ವಾತಾತ್ಮಜಂ ವಾನರಯೂಥಮುಖ್ಯಂ ಶ್ರೀರಾಮದೂತಂ ಶಿರಸಾ ನಮಾಮಿ .. 27..

ವಿವಾದೇ ದಿವ್ಯಕಾಲೇ ಚ ದ್ಯೂತೇ ರಾಜಕುಲೇ ರಣೇ .

ದಶವಾರಂ ಪಠೇದ್ರಾತ್ರೌ ಮಿತಾಹಾರೋ ಜಿತೇಂದ್ರಿಯಃ .. 28..

ವಿಜಯಂ ಲಭತೇ ಲೋಕೇ ಮಾನವೇಷು ನರೇಷು ಚ .

ಭೂತೇ ಪ್ರೇತೇ ಮಹಾದುರ್ಗೇಽರಣ್ಯೇ ಸಾಗರಸಂಪ್ಲವೇ . 29..

ಸಿಂಹವ್ಯಾಘ್ರಭಯೇ ಚೋಗ್ರೇ ಶರಶಸ್ತ್ರಾಸ್ತ್ರಪಾತನೇ .

ಶೃಂಖಲಾಬಂಧನೇ ಚೈವ ಕಾರಾಗೃಹನಿಯಂತ್ರಣೇ .. 30..

ಕೋಪೇ ಸ್ತಂಭೇ ವಹ್ನಿಚಕ್ರೇ ಕ್ಷೇತ್ರೇ ಘೋರೇ ಸುದಾರುಣೇ .

ಶೋಕೇ ಮಹಾರಣೇ ಚೈವ ಬ್ರಹ್ಮಗ್ರಹನಿವಾರಣಂ .. 31..

ಸರ್ವದಾ ತು ಪಠೇನ್ನಿತ್ಯಂ ಜಯಮಾಪ್ನೋತಿ ನಿಶ್ಚಿತಂ .

ಭೂರ್ಜೇ ವಾ ವಸನೇ ರಕ್ತೇ ಕ್ಷೌಮೇ ವಾ ತಾಲಪತ್ರಕೇ .. 32..

ತ್ರಿಗಂಧಿನಾ ವಾ ಮಷ್ಯಾ ವಾ ವಿಲಿಖ್ಯ ಧಾರಯೇನ್ನರಃ .

ಪಂಚಸಪ್ತತ್ರಿಲೋಹೈರ್ವಾ ಗೋಪಿತಃ ಸರ್ವತಃ ಶುಭಂ .. 33..

ಕರೇ ಕಟ್ಯಾಂ ಬಾಹುಮೂಲೇ ಕಂಠೇ ಶಿರಸಿ ಧಾರಿತಂ .

ಸರ್ವಾನ್ಕಾಮಾನವಾಪ್ನೋತಿ ಸತ್ಯಂ ಶ್ರೀರಾಮಭಾಷಿತಂ .. 34..

ಅಪರಾಜಿತ ನಮಸ್ತೇಽಸ್ತು ನಮಸ್ತೇ ರಾಮಪೂಜಿತ .

ಪ್ರಸ್ಥಾನಂ ಚ ಕರಿಷ್ಯಾಮಿ ಸಿದ್ಧಿರ್ಭವತು ಮೇ ಸದಾ .. 35..

ಇತ್ಯುಕ್ತ್ವಾಯೋ ವ್ರಜೇದ್ಗ್ರಾಮಂ ದೇಶಂ ತೀರ್ಥಾಂತರಂ ರಣಂ .

ಆಗಮಿಷ್ಯತಿ ಶೀಘ್ರಂ ಸ ಕ್ಷೇಮರೂಪೋ ಗೃಹಂ ಪುನಃ .. 36..

ಇತಿ ವದತಿ ವಿಶೇಷಾದ್ರಾಘವೇ ರಾಕ್ಷಸೇಂದ್ರಃ
ಪ್ರಮುದಿತವರಚಿತ್ತೋ ರಾವಣಸ್ಯಾನುಜೋ ಹಿ .

ರಘುವರಪದಪದ್ಮಂ ವಂದಯಾಮಾಸ ಭೂಯಃ
ಕುಲಸಹಿತಕೃತಾರ್ಥಃ ಶರ್ಮದಂ ಮನ್ಯಮಾನಃ .. 37..

ತಂ ವೇದಶಾಸ್ತ್ರಪರಿನಿಷ್ಟಿತಶುದ್ಧಬುದ್ಧಿಂ
ಶರ್ಮಪ್ರದಂ ಸುರಮುನೀಂದ್ರನುತಂ ಕಪೀಂದ್ರಂ .

ಕೃಷ್ಣತ್ವಚಂ ಕನಕಪಿಂಗಜಟಾಕಲಾಪಂ
ವ್ಯಾಸಂ ನಮಾಮಿ ಶಿರಸಾ ತಿಲಕಂ ಮುನೀನಾಂ .. 38..

ಯಇದಂ ಪ್ರಾತರುತ್ಥಾಯ ಪಠೇತ ಕವಚಂ ಸದಾ .

ಆಯುರಾರೋಗ್ಯಸಂತಾನೈಸ್ತಸ್ಯ ಸ್ತವ್ಯಃ ಸ್ತವೋ ಭವೇತ್ .. 39..

ಏವಂ ಗಿರೀಂದ್ರಜೇ ಶ್ರೀಮದ್ಧನುಮತ್ಕವಚಂ ಶುಭಂ .

ತ್ವಯಾ ಪೃಷ್ಟಂ ಮಯಾ ಪ್ರೀತ್ಯಾ ವಿಸ್ತರಾದ್ವಿನಿವೇದಿತಂ .. 40..

ಶ್ರೀರಾಮದಾಸ ಉವಾಚ -

ಏವಂ ಶಿವಮುಖಾಚ್ಛ್ರುತ್ವಾ ಪಾರ್ವತೀ ಕವಚಂ ಶುಭಂ .

ಹನೂಮತಃ ಸದಾ ಭಕ್ತ್ಯಾ ಪಪಾಠ ತನ್ಮನಾಃ ಸದಾ .. 41..

ಏವಂ ಶಿಷ್ಯ ತ್ವಯಾಽಪ್ಯತ್ರ ಯಥಾ ಪೃಷ್ಟಂ ತಥಾ ಮಯಾ .

ಹನುಮತ್ಕವಚಂ ಚೇದಂ ತವಾಗ್ರೇ ವಿನಿವೇದಿತಂ .. 42..

ಇದಂ ಪೂರ್ವಂ ಪಠಿತ್ವಾ ತು ರಾಮಸ್ಯ ಕವಚಂ ತತಃ .

ಪಠನೀಯಂ ನರೈರ್ಭಕ್ತ್ಯಾ ನೈಕಮೇವ ಪಠೇತ್ಕದಾ .. 43..

ಹನುಮತ್ಕವಚಂ ಚಾತ್ರ ಶ್ರೀರಾಮಕವಚಂ ವಿನಾ .

ಯೇ ಪಠಂತಿ ನರಾಶ್ಚಾತ್ರ ಪಠನಂ ತದ್ವೃಥಾ ಭವೇತ್ .. 44..

ತಸ್ಮಾತ್ಸರ್ವೈಃ ಪಠನೀಯಂ ಸರ್ವದಾ ಕವಚದ್ವಯಂ .

ರಾಮಸ್ಯ ವಾಯುಪುತ್ರಸ್ಯ ಸದ್ಭಕ್ತೈಶ್ಚ ವಿಶೇಷತಃ .. 45..

ಇತಿ ಶ್ರೀಶತಕೋಟಿರಾಮಚರಿತಾಂತರ್ಗತ ಶ್ರೀಮದಾನಂದರಾಮಾಯಣೇ
ವಾಲ್ಮಿಕೀಯೇಮನೋಹರಕಾಂಡೇ ತ್ರಯೋದಶಸರ್ಗಾತರ್ಗತಂ ಶ್ರೀಹನುಮತ್ಕವಚಂ
ಸಂಪೂರ್ಣಂ ..

ಹನುಮತ್-ಲಕ್ಷ್ಮಣ-ಸೀತಾ-ರಾಮ-ಭರತ-ಶತ್ರುಘ್ನ
ಷಟ್ ಕವಚಾನಿ ಪಠನೀಯಂ .

ಷಟ್ ಕವಚಾನಿ ಪಠಿತುಂ ಅಶಕ್ತಶ್ಚೇತ್
ಹನುಮತ್-ಲಕ್ಷ್ಮಣ-ಸೀತಾ-ರಾಮ –
ಅಥವಾ ಹನುಮತ್-ಸೀತಾ-ರಾಮ
ಅಥವಾ ಹನುಮತ್-ರಾಮ / ಸೀತಾ-ರಾಮ ಕವಚಾನಿ .

ಅಥವಾ ಶ್ರೀರಾಮಕವಚಮೇವ ಪಠನೀಯಂ ..

All the six kavachas

hanumat-lakShmaNa-sItA-rAma-bharata-shatrughna

from AnandarAmAyaNa should be recited together.

If one is unable to recite all the six,

then he/she can recite in the decreasing order

hanumat-lakShmaNa-sItA-rAma

hanumat-sItA-rAma

hanumat-rAma

sItA-rAma

If this is not possible, then one should at least

recite Shri Rama Kavacham.

Encoded by Antaratma antaratma at Safe-mail.net

Proofread by Antaratma, PSA Easwaran

Shri Hanumat Kavacham

pdf was typeset on May 28, 2021

